
Catalog da criteris Case Management furmaziun 

professiunala (CMBB) 

Quest instrument serva sco basa per decider, sch'in cas da CMBB è avant maun. Davart l'admissiun 

definitiva en il CMBB vegni decidì en il cas singul. 

1. Criteris fundamentals per in'admissiun (tuts ston esser ademplids)  

 Premissa da sanadad: Il process da la tscherna da professiun è da princip pussaivel (nagina malsogna 

acuta da dependenza u naginas autras malsognas cun basegn da terapia, p.ex. dimora staziunara). 

 Vegliadetgna: A partir dal 2. semester da la 2. classa dal stgalim superiur fin al 25. onn da vita. 

 Domicil: Lieu da domicil legal en il chantun Grischun. 

 Stadi da furmaziun: I n'exista nagin diplom dal stgalim secundar II (AFP, AFQ, scola media).  

 Status da dimora: Dimora permanenta garantida (betg status N u dumonda d'asil refusada). 

 Stadi linguistic: Almain il nivel A2 (tudestg u talian, perquai ch'i dovra almain in nivel B1 en tudestg u 

en talian per ina furmaziun fundamentala professiunala e per frequentar ina purschida transitorica in 

nivel A2 u B1 en tudestg (exceptads èn scolaras e scolars dal Grischun talian).  

 Frequentaziun da la scola populara en Svizra: Frequentà almain 1 onn da la scola populara en 

Svizra.  

 Cooperaziun: Giuvenils e persunas giuvnas creschidas sco er acturs relevants èn motivads e pronts da 

cooperar.  

 Responsabladad: Nagina autra instituziun n'è en emprima lingia cumpetenta per la gestiun da cas en 

chaussas da la tscherna da professiun (p.ex. abitar assistì, procura per giuvenils, AI).  

 Perspectiva realistica: La furmaziun professiunala ed ina integraziun persistenta en il 1. martgà da 

lavur èn pussaivlas.  

 Prestaziuns preliminaras: L'orientaziun professiunala en scola è vegnida tratga a niz; i na dat naginas 

mesiras internas a la scola che pon remplazzar in CMBB. 

 Basegn d'accumpagnament: In accumpagnament a pli lunga vista è previsiblamain necessari.  

 Basegn da coordinaziun: I dat pliras acturas u plirs acturs ch'èn involvids u ston anc vegnir involvids, 

che ston vegnir coordinads. 

 

2. Problematica multipla (almain 2 ston constar)  

 Prestaziuns da scola / potenzial u giavischs nunrealistics d'ina professiun: Il giudicament en 

ils attestats ed en ulteriurs documents avant uman na correspundan betg a la finamira da la 

scolaziun. 

 Cumpetenzas persunalas e socialas deficitaras: p.ex. organisaziun da la lavur insuffizienta / 

cumpetenzas da planisaziun manglusas, strategias d'emprender mancantas, problems da prender 

decisiuns, abilitad da lavurar en in team manglusa.  

 Interrupziuns da l'emprendissadi u da la scola: L'interrupziun vegn fatga u smanatscha pervia da 

problematicas multiplas  

 In sustegn tras las persunas responsablas per l'educaziun / tras l'ambient social na basta 

betg: p.ex. barrieras linguisticas, enconuschientschas mancantas dal sistem da furmaziun svizzer, 

differentas ideas da las persunas responsablas per l'educaziun / giuvenils davart la tscherna da 

professiun.  

 Restricziuns da sanadad: Restricziuns corporalas u psichicas engrevgeschan la furmaziun 

professiunala, l'abilitad da far ina furmaziun professiunala è dentant da princip avant maun. 

 

Cuira, ils 4 d'avust 2026 


